
წინასიტყვაობა ავტორებისგან 

მოცემული ნაშრომი გახლავთ საქართველოს სოციალური სამართლის 

სახელმძღვანელოს გამოცემის პირველი მცდელობა, დამოუკიდებელ საქართვე-

ლოში. სოციალური სამართლის  დარგის მსგავსად, იგი ორი, ზოგადი და კერძო, 

ნაწილისაგან შედგება.  

პირველ ნაწილში განმარტებულია დარგის სპეციფიკა, სოციალური სამართლის 

რეგულირების სფერო, შესაბამისი ტერმინები და წყაროები. ასევე, განხილულია 

სოციალური სამართლის იდეური და ისტორიული განვითარება. სამართლებრივი 

სოციალური სახელმწიფოს იდეა მიმოხილულია არამხოლოდ სამართლებრივ, 

არამედ ინტერდისციპლინარულ ჭრილში. დეტალურადაა განხილული ის სოციალური 

უფლებები, რომელიც კონსტიტუციურ სამართლებრივ რანგშია აყვანილი. ასევე 

განხილულია საკონსტიტუციო სასამართლოში სოციალური უფლების დაცვის 

სპეციფიკა. პირველი ნაწილი ასევე მოიცავს სოციალური სამართლის ევროპულ 

განზომილებასაც.  

ნაშრომის მეორე ნაწილი კი ეხება კონკრეტული სოციალური დაცვის კონკრეტულ 

სფეროებს, სოციალური დაცვის სხვადასხვა უწყებრივ და ტერიტორიულ საკითხებს, 

შესაბამისი სოციალური უზრუნველყოფის საკანონმდებლო რეგულირებას,  ასევე, 

ადმინისტრაციული წესით გასაჩივრების სასამართლოსადმი მიმართვას და სხვა  

პროცესუალურ საკითხებს.  

წინამდებარე ნაშრომი შედგენილია იმგვარად, რომ სტუდენტმა თანმიმდევრულად 

და სისტემურად შეძლოს სოციალური სამართლის სფეროს საფუძვლიანი შესწავლა. 

თუმცა, უნდა აღინიშნოს, რომ ნაშრომი განკუთვნილია არა მხოლოდ სტუდენ-

ტებისთვის, არამედ იგი საინტერესოა ამ სფეროში მოღვაწე პროფესორ-

მასწავლებლებისთვის, მკვლევრებისთვის, ასევე პრაქტიკოსი იურისტებისა და 

სოციალური სამართლის საკითხებით დაინტერესებული სხვა პირებისთვის.   

ისე როგორც ყველა  ნაშრომი სამართლის სფეროში, აღნიშნული სახელმძღვანელოც 

დროთა განმავლობაში მოითხოვს განახლებას აქტუალური საკითხებითა და 

საკანონმდებლო ცვლილებების პარალელურად. შესაბამისად, იგი აქტუალურია, 2023 

წლის თებერვლის მდგომარეობით. 

ვიმედოვნებთ, რომ ნაშრომი მეგზურობას გაუწევს დაინტერესებულ  პირებს 

სოციალური სამართლის მნიშვნელოვანი საკითხების შესწავლისას და საკუთარ 

წვლილს შეიტანს საქართველოს კონსტიტუციით გათვალისწინებულ სოციალური 

სახელმწიფოს მშენებლობაში.  

ნაშრომის პირველ, მეორე, მეოთხე, მეხუთე, მეცხრე, მეათე, მეთერთმეტე თავებზე 

იმუშავა ანა ფირცხალაშვილმა. მესამე, მეცამეტე, მეთოთხმეტე, მეთხუთმეტე, 

მეთექვსმეტე თავებზე ეკატერინე ქარდავამ, ხოლო მეექვსე, მეშვიდე, მერვე, 

მეთორმეტე და მეჩვიდმეტე თავებზე პაატა ტურავამ.  

სახელმძღვანელო პირველი მნიშვნელოვანი ნაბიჯია სოციალური სამართლის, 

როგორც სამართლის მნიშვნელოვანი დისციპლინის განვითარებისა საქართველოში. 

ამავდროულად, ის ემსახურება, როგორც პრაქტიკოსი იურისტების და დაინტერესე-

ბული სპეციალისტების, ასევე აკადემიური წრეების წარმომადგენელთა ცნობიერების 

ამაღლებას სოციალური სამართლის აქტუალურ საკითხებზე.  

მადლობას ვუხდით ფრიდრიხ ებერტის ფონდს და საქართველოს ეროვნულ 

უნივერსიტეტ სეუ-ს, რომელთა მხარდაჭერითაც შეიქმნა სოციალური სამართლის 

სახელმძღვანელო.  

 

ავტორები:  

ანა ფირცხალაშვილი 

ეკატერინე ქარდავა 

პაატა ტურავა 

 

2023 წლის მაისი, თბილისი

 

 

თავი 1. სოციალური სამართლის ცნება, შესწავლის სფერო და  
წყაროები 

1.1. ტერმინი „სოციალური სამართალი“ 

ზოგადად, ტერმინს „სოციალური სამართალი“ მრავალაზროვანი მნიშვნელობა აქვს. 

იგი იურისპრუდენციაში სამი  მნიშვნელობით შეიძლება იქნეს აღქმული.  

პირველი, იგი შეიძლება განიმარტოს  ისე, რომ  „სოციალური სამართალი“ არეგუ-

ლირებს ადამიანთა შორის სოციალურ თანაარსებობას. თუმცა, მნიშვნელოვანია 

ვიცოდეთ, რომ ადამიანთა შორის მშვიდობიან თანაცხოვრებას სამართლის ყველა 

დარგი ერთად უზრუნველყოფს.  

მეორე განმარტება - ზოგადად სამართლის სოციალურ იდეას ეფუძნება და 

გულისხმობს სამართლის ყველა დარგში, სოციალურობის და მორალის გამჭოლ  

იდეას. რაც თავის მხრივ სამართლებრივი ურთიერთობებისას მოწყვლადი  მხარის 

დაცვას გულისხმობს. (მაგ. ქირავნობის ხელშეკრულებისას დამქირავებელი, 

შრომითი ხელშეკრულებისას დასაქმებული, რჩენის ვალდებულება, სავალდებულო 

წილი და ა.შ.)  

ხოლო, მესამე განმარტებით ტერმინი „სოციალური სამართალი“, არის სამართლის 

ერთ-ერთი დარგი, სამართლის სხვა დარგების/ქვედარგების გვერდით. იგი 

არეგულირებს მოწყვლადი პირის სოციალურ უზრუნველყოფას და ამ მიზნის 

მისაღწევად აუცილებელი და ეფექტიანი მექანიზმების/სისტემების მოწყობას. 

სწორედ, ამ მესამე განმარტებით გამოიყენება ტერმინი მოცემულ სახელმძღვა-

ნელოში. „სოციალური სამართალი“, როგორც სამართლის დარგი, განეკუთვნება 

ადმინისტრაციული სამართლის ქვედარგს და მოიაზრება ადმინისტრაციული 

სამართლის კერძო ნაწილში. 

სამართლებრივი განზომილების გარდა, ტერმინს, რა თქმა უნდა, აქვს 

ფილოსოფიური და პოლიტიკური შინაარსიც. თუმცა, მოცემული სახელმძღვანელოს 

ფარგლებში იგი ვერ იქნება განხილული.   

 სქემა 1 
 

სამართალი 

არეგულირებს პირთა სოციალურ თანაარსებობას 

 

 

 

 

 

 

 

 

 

 

 

 

 

 

1.2.  შესწავლის სფერო 

მნიშვნელოვანია განისაზღვროს ის სფეროები, რომელსაც არეგულირებს სოციალური 

სამართალი და შესაბამისად ხვდება ამ დარგის შესწავლის არეალში. აღნიშნული 

შეიძლება პირობითად სამ მიმართულებად დაიყოს. 

1. სოციალური უზრუნველყოფის უწყებრივი/ინსტიტუციური მექანიზმი 

2. პირის ინდივიდუალური უფლება შესაბამის სოციალური ბენეფიტზე 

3. ბენეფიტის მოთხოვნის სამართლებრივი დაცვის მექანიზმები  

შესაბამისად, სახელმძღვანელოში განხილული საკითხები გაშუქებული იქნება  1. 

უწყებრივ ინსტიტუციონალურ 2. უფლებრივ და 3. მისი მოთხოვნის/დაცვის 

კონტექსტში.    

 

 

6   

7   

სამართლის სოციალურობა 

 

 

 

 

 

 

 

აისახება სამართლის ყველა დარგში არსებულ 

სამართლებრივ ურთიერთობებზე

სოციალური  

სამართალი 

 
(არეგულირებს სოციალური 

უზრუნველყოფის სისტემას და 

მოთხოვნის უფლებას) 

 

 

სქემა 2 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

1. სოციალური უზრუნველყოფის  მექანიზმი 

• საპენსიო სისტემა  

• ჯანმრთელობის დაზღვევა  

• სოციალური შემწეობა  

• სოციალურ საცხოვრისზე ხელმისაწვდომობა 

• დასაქმების/შრომითი ურთიერთობების სამართლიანი 

პირობები 

სახელმწიფო 

3. ბენეფიტის მოთხოვნა 

• საკანონმდებლო საფუძველი 
• ადამინისტრაციული ორგანო 
• სასამართლოს წესი 

(განსჯადობის მიხედვით) 

2. პირის უფლება შესაბამის სოციალური ბენეფიტზე 
 

• სოციალური დაზღვევის ბენეფიტი (შენატანები / კონტრიბუცია) მაგ. პენსია; 

• სოციალური დახმარების ბენეფიტი (საჭიროებების შეფასება) სოც. შემწეობა, 

დახმარება; 

• კატეგორიული ბენეფიტი (გარკვეული სოციალური ჯგუფის წევრობა) მაგ. 

დევნილი, შშმ და ა.შ.; 

• დისკრეციული ბენეფიტი (ცალკეული შემთხვევა) მუნიციპ. ან სახ. 

პროგრამებიდან; 

• პროფესიული ბენეფიტი (კონკრეტული სამუშაო ადგილი) მაგ. საჯარო 

სამსახურში; 

• ფისკალური ბენეფიტი (საგადასახადო შეღავათები) მაგ. სტუდენტებისთვის, 
მცირეშემოსავლიანებისათვის. 

სქემა 2 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

1. სოციალური უზრუნველყოფის  მექანიზმი 

• საპენსიო სისტემა  

• ჯანმრთელობის დაზღვევა  

• სოციალური შემწეობა  

• სოციალურ საცხოვრისზე ხელმისაწვდომობა 

• დასაქმების/შრომითი ურთიერთობების სამართლიანი 

პირობები 

სახელმწიფო 

3. ბენეფიტის მოთხოვნა 

• საკანონმდებლო საფუძველი 
• ადამინისტრაციული ორგანო 
• სასამართლოს წესი 

(განსჯადობის მიხედვით) 

2. პირის უფლება შესაბამის სოციალური ბენეფიტზე 
 

• სოციალური დაზღვევის ბენეფიტი (შენატანები / კონტრიბუცია) მაგ. პენსია; 

• სოციალური დახმარების ბენეფიტი (საჭიროებების შეფასება) სოც. შემწეობა, 

დახმარება; 

• კატეგორიული ბენეფიტი (გარკვეული სოციალური ჯგუფის წევრობა) მაგ. 

დევნილი, შშმ და ა.შ.; 

• დისკრეციული ბენეფიტი (ცალკეული შემთხვევა) მუნიციპ. ან სახ. 

პროგრამებიდან; 

• პროფესიული ბენეფიტი (კონკრეტული სამუშაო ადგილი) მაგ. საჯარო 

სამსახურში; 

• ფისკალური ბენეფიტი (საგადასახადო შეღავათები) მაგ. სტუდენტებისთვის, 
მცირეშემოსავლიანებისათვის. 

1.3. სოციალური სამართლის ამოცანა  

სოციალური სამართლის მიზანია,  სოციალური სამართლიანობის გარანტირება 

სოციალური უსაფრთხოების სისტემის მეშვეობით. ტერმინის სოციალური 

უსაფრთხოება მსოფლიოში დამკვიდრებულია, პირველად იგი აშშ პრეზიდენტმა 

ფრანკლინ რუზველტმა გამოიყენა.1 იგი ემსახურება სოციალურ თანასწორობის 

მიღწევას. რაც თავის მხრივ გულისხმობს რომ უნარიან პირს, ავალდებულებს სხვის 

დახმარებას. საბოლოოდ კი ინდივიდუალური და სახელმწიფოს სოციალური 

პოლიტიკა ერთიანდება და იგი შეიძლება შემდეგნაირად გადმოიცეს: „ხალხის 

ძლიერება იზომება შეჭირვებულების სიძლიერით“.2 

თანამედროვე სოციალური სამართალი ნიშნავს, რომ სოციალური უზრუნველყოფა 

არის კონსტიტუციით და კანონით, სახელმწიფოს სისტემური სოციალური პოლიტიკა, 

და იგი არ წარმოადგენს პოლიტიკური ძალების კეთილ სურვილებს ან/და ამ 

გარანტიების უარყოფას.  

„სოციალური დახმარების შესახებ“ საქართველოს კანონის მიზანია სოციალური 

დახმარების მწყობრი სისტემის ჩამოყალიბებით მოსახლეობის დახმარების 

უზრუნველყოფა. ტერმინის სოციალური დახმარება აერთიანებს შემდეგი 

სოციალური დახმარების სახეობებს, ესენია: 

• საარსებო შემწეობა; 

• რეინტეგრაციის შემწეობა; 

• მინდობით აღზრდის ანაზღაურება; 

• სრულწლოვანზე ოჯახური მზრუნველობის ანაზღაურება; 

• არაფულადი სოციალური დახმარება; 

• სოციალური პაკეტი. 

ყველა ამ დახმარების სახეობას კანონი უწესებს შემდეგ კრიტერიუმებს. იგი უნდა 
იყოს - სამართლიანი, მიზნობრივი და ეფექტიანი.  

1.4.  სოციალური სამართლის წყაროები  

ზოგადად ტერმინ სამართლის წყაროს რამდენიმე მნიშვნელობა აქვს.   

თუმცა, ამ შემთხვევაში სამართლის წყაროებში იგულისმხება ის ნორმები, რომელიც 

ქმნის სოციალურ სამართლის მატერიალური მდგომარეობას - კანონმდებლობა, 

                                                            
1 Eichenhofer, E., Recht der sozialen Sicherheit in den USA. 1990, p. 16. 
2 „Die Stärke des Volkes misst sich am wohl der schwachen“. შვეიცარიის კონფედერაციის 
კონსტიტუციის პრეამბულა  

8   

9   

10   

11   

12   

 

 

საერთაშორისო აქტები ან და კანონქვემდებარე აქტები, რომელიც საფუძვლად უდევს 

სოციალური სამართლის სფეროს ჩამოყალიბებას და ამასთანავე, სამართლებრივი 

გადაწვეტილების მიღებას.  

შესაბამისად, სოციალური სამართლის იურიდიული წყაროა:  

● საქართველოს კონსტიტუცია,  

● საერთაშორისო ხელშეკრულებები,  

● საქართველოს კანონები, 

● კანონქვემდებარე აქტები.  

● ,,სამოსამართლო სამართალი“ (სასამართლო პრეცენდენტი)  

საქართველოში განსხვავებით ზოგიერთი ქვეყანისა3 არ არის ერთიანად კოდი-

ფიცირებული სამართლებრივი ნორმები ერთ ან რამდენიმე აქტში. ისინი 

მიმოფანტული არიან ორგანულ კანონებში, კანონებში და კანონქვემდებარე აქტებში.  

ის რომ საქართველოში ფორმალურად კოდიფიცირებული სამართლებრივი აქტი 

არსებობს, მატერიალური თვალსაზრისით პრობლემას არ წარმოადგენს. უფრო 

მეტად მნიშვნელოვანია, შინაარსობრივი თავლსაზრისით რამდენად პრობლემური, 

ხარვეზული ან კოლიზიურია არსებული რეგულაციები: 4 

1. საქართველოს კონსტიტუციის ის დებულებები, რომლებიც სოციალური 

სახელმწიფოს პრინციპს და სოციალურ უფლებებს გარანტირებენ 

2. საქართველოს მიერ რატიფიცირებული სამართლებრივი აქტები ან 

საერთაშორისო ხელშეკრულებები  

3. საქართველოს კანონმდებლობა, რომელშიც იგულისხმება ორგანული 

კანონები და კანონები 

4. კანონქვემდებარე აქტები, იგულისხმება მთავრობის დადგენლებები, 

მინისტრის ბრძანებები ასევე მუნიციპალიტეტის დონეზე მიღებული 

გადაწვეტილებები 

5. როგორც სოციალური სამართლის წყარო მნიშვნელოვანია სასამართლო 

პრაქტიკა, განსაკუთრებით კი უზენაესი სასმართლოს მიერ 

დამკვიდრებული პრაქტიკა, აქვე უნდა აღინიშნოს საკონსტიტუციო 

სასამართლოს გადაწვეტილებები, რომლსაც აქვს ე.წ. არამხოლოდ 

ნეგატიური კანონმდებლის ფუნქცია.  

                                                            
3 მაგალითად გერმანიის სოციალური კოდექსები. Sozialgesetzbücher. 
4 აღნიშნული საკითხები სახელმძღვანელოსთვის შესაბამის ფარგლებში, და შესაბამისი ფორმატით 
შეფასებული იქნება თითოეული საკითხის განხილვისას.  

13   

14   

15   

საერთაშორისო აქტები ან და კანონქვემდებარე აქტები, რომელიც საფუძვლად უდევს 

სოციალური სამართლის სფეროს ჩამოყალიბებას და ამასთანავე, სამართლებრივი 

გადაწვეტილების მიღებას.  

შესაბამისად, სოციალური სამართლის იურიდიული წყაროა:  

● საქართველოს კონსტიტუცია,  

● საერთაშორისო ხელშეკრულებები,  

● საქართველოს კანონები, 

● კანონქვემდებარე აქტები.  

● ,,სამოსამართლო სამართალი“ (სასამართლო პრეცენდენტი)  

საქართველოში განსხვავებით ზოგიერთი ქვეყანისა3 არ არის ერთიანად კოდი-

ფიცირებული სამართლებრივი ნორმები ერთ ან რამდენიმე აქტში. ისინი 

მიმოფანტული არიან ორგანულ კანონებში, კანონებში და კანონქვემდებარე აქტებში.  

ის რომ საქართველოში ფორმალურად კოდიფიცირებული სამართლებრივი აქტი 

არსებობს, მატერიალური თვალსაზრისით პრობლემას არ წარმოადგენს. უფრო 

მეტად მნიშვნელოვანია, შინაარსობრივი თავლსაზრისით რამდენად პრობლემური, 

ხარვეზული ან კოლიზიურია არსებული რეგულაციები: 4 

1. საქართველოს კონსტიტუციის ის დებულებები, რომლებიც სოციალური 

სახელმწიფოს პრინციპს და სოციალურ უფლებებს გარანტირებენ 

2. საქართველოს მიერ რატიფიცირებული სამართლებრივი აქტები ან 

საერთაშორისო ხელშეკრულებები  

3. საქართველოს კანონმდებლობა, რომელშიც იგულისხმება ორგანული 

კანონები და კანონები 

4. კანონქვემდებარე აქტები, იგულისხმება მთავრობის დადგენლებები, 

მინისტრის ბრძანებები ასევე მუნიციპალიტეტის დონეზე მიღებული 

გადაწვეტილებები 

5. როგორც სოციალური სამართლის წყარო მნიშვნელოვანია სასამართლო 

პრაქტიკა, განსაკუთრებით კი უზენაესი სასმართლოს მიერ 

დამკვიდრებული პრაქტიკა, აქვე უნდა აღინიშნოს საკონსტიტუციო 

სასამართლოს გადაწვეტილებები, რომლსაც აქვს ე.წ. არამხოლოდ 

ნეგატიური კანონმდებლის ფუნქცია.  

                                                            
3 მაგალითად გერმანიის სოციალური კოდექსები. Sozialgesetzbücher. 
4 აღნიშნული საკითხები სახელმძღვანელოსთვის შესაბამის ფარგლებში, და შესაბამისი ფორმატით 
შეფასებული იქნება თითოეული საკითხის განხილვისას.  

